
Pou Piblikasyon Imedya: 15/12/2021 GOUVENE KATHY HOCHUL

GOUVENE HOCHUL ANONSE DANIEL TIETZ PRAL NONMEN KOM KOMISE
OTDA

Gouvene Kathy Hochul te anonse jodi a ke Daniel Tietz pral nonmen pou sevi kom
Komise OTDA.

"M ap konstwi administrasyon mwen an avek sila ki meye ak pi entélijan yo pou rezoud
difikilte eta nou an ap fe fas", Gouveéne Hochul te deklare. "Avék pil eksperyans ak
pasyon pou sevis piblik la, Daniel Tietz pral yon adisyon ekstraddine nan ekip nou an
epi mwen pa ka tann pou m komanse travay avek li pou bay pi bon sévis ak opotinite
pou Nouyoke vilnerab yo".

Daniel W. Tietz pral nonmen pou séevi ko Komisé Biwo pou Asistans Tanporé ak
Andikape (Office of Temporary and Disability Assistance, OTDA). Tou denyeman,
Mesye Tietz te sevi kom Direkte Egzekitif Jeneral pa Enterim Bronx Parent Housing
Network, Inc., yon founise abri ijans ak sevis sosyal pou plis pase 2,000 moun nan plis
pase yon douzén enstalasyon. Tribinal Siprem Eta New York la te nonmen li tou pou
sevi kom Resepte/Direkte Egzekitif Jeneral Childrens Community Services, Inc. (CCS).
Anvan sa, Mesye Tietz te sévi kom Direkté Egzekitif Jeneral Bailey House, yon
oganizasyon kominoté ki gen apepré 40 an istwa nan bay lojman ak sevis sipo
esansyel pou fanmi ki gen VIH/SIDA ak ot kondisyon kwonik. An janvye 2019, Mesye
Tietz te fizyone Bailey House avék Housing Works, Inc. Nan komansman karye i,
Mesye Tietz te sevi kom Direkte Sévis Espesyal pou Depatman Sevis
Sosyal/Administrasyon Resous Imén (Department of Social Services/Human
Resources Administration, DSS/HRA) Vil New York k ap sipevize pwogram ki
konsantre sou Nouyoke ki pi vilnerab yo, sa gen ladan abri chak jou ak operasyon
admisyon pou anviwon 60,000 Nouyoke; kom Direkté Egzekitif ACRIA, yon
oganizasyon rechéch, edikasyon ak defans nasyonal pou VIH; epi kom Direkté
Egzekitif Adjwen nan Kowalisyon pou Sanzabri a. Mesye Tietz te defann depi lontan
dwa ak preyokipasyon sou jistis sosyal LGBTQI+ yo epi aktyelman sévi nan konséy
direkté pou The New Pride Agenda and Housing Works, Inc. Avoka ak enfimye
anrejistre, Mesye Tietz te resevwa yon JD nan New England Law School, yon Lisans
nan Sevis Jiridik nan University of Massachusetts-Boston, ak yon RN (Enfimye
Anrejistre) nan Milwaukee County General Hospital School of Nursing. Mesye Tietz
pral sévi kom Komisé pa Enterim jiska konfimasyon Sena a.



Komisé Depatman Sevis Sosyal (Department of Social Services, DSS) la, Steven
Banks, te deklare, "Nan anpil ane sevis piblik li yo, Dan Tietz te yon defanse
ekstraodine, yon manadijé san bi likratif tre efikas ak yon gwo patné nan refom nou yo
le li menm, kom yon lidé prensipal nan Depatman Sevis Sosyal yo, te toujou konsantre
sou atenn pi bon rezilta pou Nouyoke ki nan bezwen yo. Mwen pa gen okenn dout ke
Dan pral pote menm konpasyon, kapasite jesyon ak angajman sa pou kliyan yo nan
fonksyon li kom Komisé Biwo pou Asistans Tanpore ak Andikape Eta a, kote li pral yon
fos pou pwogré kontinyel ak chanjman pozitif".

Senaté Roxanne J. Persaud, Prezidan Komite Séevis Sosyal Sena a (Senate Social
Services Committee), te deklare, "Mesye Tietz ap asime direksyon yon ajans kote
aksyon ak pwogram yo vital pou plizye milyon Nouyoke ki nan gwo bezwen. Mwen
enpasyan pou m diskite nominasyon Mesye Tietz avek kolég yo, sa gen ladan sila yo k
ap sevi nan Komite Sevis Sosyal la. Gen yon bonkou travay ki pou fet pou ede
Nouyoké tounen sou pye yo apre pandemi devastaté sa a".

Manm Asanble Linda B. Rosenthal (D/WF - Manhattan), ki se Prezidan Komite
Asanble sou Sévis Sosyal (Assembly Committee on Social Services), te deklare,
"Mwen aplodi Gouvéné Hochul pou bel chwa Daniel Tietz kom nouvo Komisé Biwo pou
Asistans Tanpore ak Andikape Eta New York la. Pandan karye li, Komise Tietz te
demontre yon vre pasyon nan ede Nouyoké ke povrete, sitiyasyon sanzabri, VIH/SIDA
ak yon bann lot bagay afekte. Kouye a, Eta New York ap fé fas ak yon kriz sanzabri k
ap ogmante ak yon bann fanmi nan eta a ki gen difikilte pou siviv apre pandemi
COVID-19 la te fin boulvese lavi yo. Kounye a se moman pou lidechip odasye ki pral
ede plis Nouyoke tounen sou pye yo ak resevwa asistans nesesé pou antre nan lojman
sipo ak pémanan. Kom Prezidan Komite Asanble sou Sevis Sosyal la, mwen pa ka
tann pou m travay avek li ak Gouvene Hochul pou pémeét chanjman ki pral ede sila yo
ki nan sitiyasyon sanzabri, k ap goumen ak povrete, ki gen ensekirite alimante ak Iot".

